ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1962-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
Որոշման նախագծի ընդունումը պայմանավորված է «Կլիմայի մասին» 2026 թվականի հունվարի 20-ի ՀՕ-17-Ն օրենքի 11-րդ հոդվածի 1-ին մասի 1-ին կետի պահանջը ապահովելու անհրաժեշտությամբ: 

0. Կարգավորման հարաբերությունների ներկա վիճակը և առկա խնդիրները 
Կառավարության 2025 թվականի դեկտեմբերի 25-ի N 1962-Լ որոշմամբ (այսուհետ՝ Որոշում) հաստատվել է Փարիզյան համաձայնագրի ներքո Հայաստանի Հանրապետության 2026-2035 թվականների Ազգային մակարդակով սահմանված հանձնառությունները և դրա իրականացման ծրագիրը:
Որոշման նախաբանում, որպես լիազորող նորմեր նշվում են Հայաստանի Հանրապետության Սահմանադրության 146-րդ հոդվածի 4-րդ մասը և Փարիզյան համաձայնագրի 4-րդ հոդվածի 2-րդ և 9-րդ մասերը։ 
Սակայն «Կլիմայի մասին» 2026 թվականի հունվարի 20-ի ՀՕ-17-Ն օրենքի 11-րդ հոդվածի 1-ին մասի 1-ին կետի համաձայն, Փարիզյան համաձայնագրի ներքո Հայաստանի Հանրապետության 2026-2035 թվականների Ազգային մակարդակով սահմանված հանձնառությունների և դրա իրականացման ծրագրի հաստատման լիազորությունը վերապահված է Կառավարությանը, հետևաբար Որոշման համար հիմնական լիազորող նորմ հանդիսանում է օրենքի նշված կետը:

1.2. Առկա խնդրի առաջարկվող լուծումը 
Առկա խնդրին լուծում տալու նպատակով առաջարկվում է ընդունել ներկայացվող նախագիծը, որով լրացում է կատարվում Որոշման նախաբանում: 

2. Կարգավորման առարկան 
Ներկայացվող նախագծով կարգավորվում է Որոշման լիազորող նորմի լիարժեք ապահովման հարցը:

3. Իրավական ակտի կիրառման դեպքում ակնկալվող արդյունքը 
Նախագծի ընդունմամբ կապահովվի Որոշման լիազորող նորմի նկատմամբ «Նորմատիվ իրավական ակտերի մասին» օրենքի 33-րդ և 34-րդ հոդվածներով սահմանված պահանջների կատարումը:

4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծի ընդունման դեպքում Հայաստանի Հանրապետության պետական բյուջեի ծախսերի և եկամուտների ավելացում կամ նվազեցում չի նախատեսվում:: 

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը նպատակաուղղված է Կառավարության 2021 թվականի նոյեմբերի 18-ի N 1902-Լ որոշմամբ ամրագրված Հայաստանի Հանրապետության կառավարության 2021-2026 թվականների գործունեության միջոցառումների հնգամյա ծրագրի  «Շրջակա միջավայրի նախարարություն»  բաժնի 6-րդ առաջնահերթ ուղղության իրականացման ապահովմանը՝ կլիմայի փոփոխության հետևանքների նկատմամբ հարմարվողականության և մեղմման գործողությունների իրականացմանը, Փարիզյան համաձայնագրի ներքո Հայաստանի Հանրապետության ստանձնած հանձնառության պատշաճ իրականացմանը՝ ձևավորելով մինչև 2035 թվականը ջերմոցային գազերի արտանետումների կրճատման թիրախ ողջ տնտեսության համար։
Այն բխում է նաև Հայաստանի վերափոխման ռազմավարություն 2050 փաստաթղթով ամրագրված տեսլականից, այն է՝ մինչև 2050 թվականը ունենալ առողջ շրջակա ﬕջավայրով, կլիմայադիմակայուն և էներգաարդյունավետ Հայաստան: Միաժամանակ, Կառավարության 2021-2026 թվականների ծրագիրը հռչակում է, որ քաղաքականությունը հիմնավորապես ուղղված է լինելու կլիմայի փոփոխության նկատմամբ երկրի դիմակայունության մակարդակի բարձրացմանը` հարմարվողականության լավագույն գործելակերպերի ներդրմանը՝ նպաստելու, ցածր ածխածնային զարգացման ուղղությամբ գլոբալ ջանքերին ակտիվ մասնակցության, կլիմայի փոփոխության մեղմման մասով ստանձնած միջազգային հանձնառությունների պատշաճ կատարման միջոցով:

